
АNNOTATSIYA 
Kiari anomaliyasi (KА)ning aholi orasidagi uchrashish chastotasi har 100 000 nafar kishiga 3 dan 8 gacha tashkil qiladi. 64-82% holatlarda bu 

holat turli darajadagi siringomieliya (SM) rivojlanishi bilan birga kechadi. Bemorlarda klinik manzara KА va SM belgilariga asoslangan boʼladi, 
biroq koʼp hollarda SM simptomlari asosiy oʼringa chiqadi, bu esa kasallikni aniqlash va eng maqbul davolash usulini tanlashda maʼlum 
qiyinchiliklarni keltirib chiqaradi. 

РЕЗУЛЬТАТЫ ХИРУРГИЧЕСКОГО ЛЕЧЕНИЯ СИРИНГОМИЕЛИИ, АССОЦИИРОВАННОЙ С АНОМАЛИЕЙ КИАРИ I 

ТИПА: АНАЛИЗ 123 НАБЛЮДЕНИЙ 
АННОТАЦИЯ 

Частота аномалии Киари (АК) в популяции составляет от 3 до 8 случаев на 100 000 населения. В 64-82% случаев данная патология 
сопровождается развитием сирингомиелии (СМ) на различных уровнях. Клиническая картина у пациентов складывается из проявлений 
АК и СМ, однако нередко на первый план выходят симптомы СМ, что создаёт определённые трудности в диагностике заболевания и 
выборе оптимального метода лечения. 

Ключевые слова: сирингомиелия, аномалия Киари, ликвородинамика, субокципитальная декомпрессивная краниотомия. 

SURGICAL TREATMENT OUTCOMES OF SYRINGOMYELIA ASSOCIATED WITH CHIARI TYPE I MALFORMATION: 

ANALYSIS OF 123 CASES 
                                                                 ANNOTATION 

The prevalence of Chiari malformation (CM) in the general population ranges from 3 to 8 cases per 100,000 people. In 64–82% of cases, this 
condition is accompanied by the development of syringomyelia (SM) at various levels. The clinical picture in such patients is formed by 
manifestations of both CM and SM; however, SM symptoms often predominate, which presents certain challenges in diagnosing the condition and 
determining the optimal treatment approach. 

Keywords: syringomyelia, Chiari malformation, cerebrospinal fluid dynamics, suboccipital decompressive craniotomy. 
 
Киари аномалияси (КА) ва сирингомиелия (СМ) — бир-

биридан мустақил тарзда кечадиган икки хил касалликдир. Аммо 
улар кўп ҳолларда  биргаликда учрайди ва бу ҳолат даволаш 
тактикасини кескин ўзгартиришга олиб келиши мумкин 

[1,4,5,7,16]. Турли муаллифларнинг маълумотларига кўра, КА 
аҳоли орасида ҳар 100 000 нафарга 3 дан 8 гача ҳолатда учрайди ва 
64—82% ҳолатларда турли даражадаги СМ ривожланиши билан 
кечади [2,6,8,12]. Бундай беморларда клиник манзара КА ва СМ 

белгиларига асосланган бўлади, бироқ кўп ҳолларда СМ 
симптомлари устуворлик қилади. Бу эса касалликларни аниқлаш 
ва оптимал даволаш усулларини танлашда маълум 
қийинчиликларни келтириб чиқаради [3,12,18]. Ҳозирги вақтда 
адабиётларда ушбу касалликларни даволаш учун турли 
назарияларга асосланган бир қатор усуллар таклиф этилган 
[9,11,17]. Аммо, аниқ бир назария СМ пайдо бўлиши ва 
ривожланишининг барча клиник ва патофизиологик жиҳатларини 
тўлиқ тушунтириб бера олмайди [8,12,14,16]. Шу боис, орқа 
миядаги кисталар шаклланиши патогенезини янада чуқур ўрганиш 
зарур (1-расмга қаранг). КА билан боғлиқ СМ ривожланишига оид 
энг оммалашган ва кенг тарқалган назария — бу W. Gardner 
назариясидир. Унга кўра, катта энса цистернасидан орқа мия 
субарахноидал соҳасига ликвор оқимининг бузилиши IV 
қоринчадан орқа мия марказий канали деворларига систолик 

ликвор тўлқинининг гидродинамик зарбасига олиб келади, бу эса 
марказий каналнинг кенгайиши ва сирингомиелия бўшлиғининг 
шаклланишига сабаб бўлади. Шу нуқтаи назардан қаралганда, 
краниовертебрал ўтиш соҳасидаги ликвородинамикани тиклаш 
хирургик даволашнинг асосий мақсади ҳисобланади. Бироқ бу 
соҳада ҳам ҳали ечилмаган муаммолар кўп: қайси симптомларга 
эътибор қаратиш керак, қандай даволаш натижаларини қониқарли 
деб ҳисоблаш мумкин, КА, СМ ва базиляр импрессияси бўлган 
беморларни қандай даволаш лозим — каби саволлар очиқлигича 
қолмоқда. Бундай беморларни даволаш бўйича шахсий иш 
тажрибамизга таянган ҳолда, биз операциянинг энг мақбул 
ҳажмини ва даволаш натижаларини баҳолаш мезонларини 
аниқлашга ҳаракат қилдик ҳамда тўпланган айрим саволларга 
жавоб беришга уриндик.

 

 
1-расм. Краниовертебрал соха МРТ текшируви. МРТ тасвирда мияча бодомчасининг пастга тушиши ва сирингомиелитик 

киста аниқланади. 
 
Тадқиқотнинг мақсади — Киари аномалияси (КА) билан 

боғлиқ сирингомиелияни (СМ) жарроҳлик йўли билан даволаш 
кўрсатмаларини аниқлаш, операциянинг энг мақбул ҳажмини 
ҳамда унинг натижаларини баҳолаш мезонларини жарроҳлик 
амалиёти тажрибаси асосида белгилашдан иборат. 

Материаллар ва усуллар. 2020 йилдан 2023 йилгача бўлган 
давр мобайнида сирингомиелия (СМ) ва Киари I типи аномалияси 
(КА) биргаликда учраган 123 нафар бемор текширувдан ўтказилди 
ва барча беморларда  (71 эркак ва 52 аёл) жарроҳлик амалиёти 
ўтказилди.Барча беморларда жарроҳликка кўрсатма сифатида СМ 
билан боғлиқ неврологик симптомларнинг мавжудлиги ва 
уларнинг зўрайиши, шунингдек, мияча бодомчасининг тиқилиши 
жараёни туфайли юзага келган ва беморларнинг ҳаёт сифатини 
сезиларли даражада ёмонлаштирган бош оғриғи ҳисобланган. КА 
ва СМ мавжуд бўлса-да, агар касалликнинг клиник кўринишлари 
кузатилмаса, жарроҳликка кўрсатма сифатида қабул қилинмаган, 
бу ҳолат мияча бодомчасининг силжиш даражаси, шунингдек, 
сирингомиелия кистасининг ўлчами ва локализациясидан қатъий 
назар, операция ўтказиш учун асос бўлмаган.  

Жарроҳлик ўтказилган беморларнинг ўртача ёши 48±6,2 ёшни 
ташкил этган, касалликнинг биринчи белгилари пайдо бўлган 
вақтдан операциягача бўлган ўртача муддат - 78±64 ойни ташкил 
этган.  

Операциядан олдин барча беморлар неврологик текширувдан 
ўтказилган, операциядан кейинги кузатув ҳар 6-12 ойда бир марта 
амалга оширилган. Энг узоқ кузатув муддати 2,8 йилни, энг 
қисқаси - 6 ойни ташкил этган (медиана - 1,6 йил). 62% беморларда 

касаллик диссоцияланган сезувчанлик бузилишлари билан 
бошланган, 29,2% ҳолатларда - бўйин-энса орқа қисмидаги оғриқ 
билан, 5,7% - пирамидал симптомлар билан, 2,7% - гипертензион 
синдром билан намоён бўлган. Госпитализация вақтида 
беморларнинг кўпчилиги ушбу симптомлар билан мурожаат 
этишди. Барча беморларга операциягача бўлган вақтда  бош мия ва 
умуртқа поғонасининг керакли бўлимлари магнит-резонанс 
томографияси (МРТ) ўтказилди, кейинги даврда ушбу текширув 
ҳар 6-12 ойда такрорлаб борилди. Краниовертебрал соҳада 
қўшимча аномалиялари (базиляр импрессия, платибазия, СI 
умуртқа бўғинининг ассимиляцияси ва бошқалар) мавжуд бўлган 
айрим беморларга компьютер томографияси ўтказилди.  

Барча операциялар бир жарроҳ томонидан амалга оширилган 
бўлиб, беморларнинг хаммаси қоринда ётган ҳолатда 
жойлаштирилди. Операция жараёнида энса-бўйин сохасида 4—5 
см узунликда тери кесилиши амалга оширилди диаметри 3 см гача 
бўлган субокципитал краниоэктомия ва СI умуртқа бўғини 
ламинэктомияси амалга оширилди. Қаттиқ парда Y-шаклидаги 
кесим орқали очилди (2-расмга қаранг).  Қаттиқ пардани очиш 
босқичида (арахноидал парда) ни зарарламасликка ҳаракат 
қилинган, шундан сўнг, цистерна чандиқлар (ёпишмалар) 
мавжудлиги кўздан кечирилди. Агар арахнопатия белгилари 
аниқланса, катта энса цистернаси очилган, арахноидал парданинг 
мияча, узунчалик мия ва орқа мия билан бўлган чандиқлари 
аниқланса, ликвор циркуляцияси тиклаш учун Мажанди тешиги 
кўздан кечирилган. 

 

 
2-расм.  Операция босқичларини схематик тасвирлари. 

Арахноидал парданинг яққол жароҳатланишлари чандиқлар 
мавжуд бўлган беморларда уларни кесиш фақат ўрта чизиқ 
доирасида чекланган ҳолда амалга оширилди, бу орқали 
субарахноидал бўшлиқ билан орқа мия бўшлиғи ўртасидаги 
алоқани таъминлаш мақсад қилинди. Узунчоқ мия ва орқа миянинг 
ён томонида жойлашган чандиқлар кесилмади, чунки бу ҳолда 
тўқималарга шикаст етказиш ёки майда томирларнинг 
зарарланиши хавфи бор эди. Агар мияча бодомчалари CII бўйин 
умуртқа танасигача ёки ундан пастга тушиб кетган бўлса, уларга 
субпиал резекция амалга оширилди. Айрим беморларга IV 
қоринчанинг  кенгайиши кузатилган ҳолларда, шу босқичда 
Мажанди тешиги орқали (бунда у кўпинча чандиқлар билан беркиб 

қолган бўлади) катта энса цистернанинг субарахноидал бўшлиғига 
IV қоринчадан фенестрацияси амалга оширилди. Краниовертебрал 
ўтиш соҳасида қаттиқ пардани тўлиқ герметизацияси учун 
қўшимча парда пластикаси амалга оширилди. Мушакларни диққат 
билан тикишга алоҳида эътибор берилди. Тери кесилиши узунлиги 
4—5 см бўлиб, бу эса мушак қатлами орқали яранинг тўлиқ 
герметизациясини таъминлашга имкон берди. Операциядан 
кейинги эрта даврда хамма беморлар бош миянинг КТ-компьютер 
томография (3-расмга қаранг) текширувидан ўтказилади, бу 
операция сохасида қон қўйилиши ва ишемик ўчоқлари 
мавжудлигини истисно қилиш мақсадида амалга оширилди.  

 

 
3-расм.  МСКТ-текшируви. Операциядан кейинги холат. 

 
Кейинги текширувлар 4-6 ойдан кейин, кейинчалик 6-12 ойда 

бир марта, шундан сўнг ҳар йили ўтказилди. Шу вақтларда клиник 
симптомлар ва жарроҳлик давосининг натижалари ҳам баҳоланган. 
Чунки операция учун кўрсатма касаллик белгиларини тез 
ривожланиши бўлган, даволаш натижалари беморнинг ҳолати 
барқарорлашган ёки яхшиланган тақдирда қониқарли деб топилди.  

Натижалар ва уларни муҳокама қилиш. Мияча бодомчалари 
резекцияси жами 3 нафар (2,43%) беморда амалга оширилган — 
уларда бодомчалар СII умуртқа танасигача ва ундан пастга тушиб, 
ликвор оқимини жиддий қийинлаштираётган ҳолларда. 2 нафар 
(1,62%) беморда асосий операция билан бир вақтда субокципитал 
декомпрессия билан бирга динамикада вентрикулоперитонеал 
шунтлаш амалиёти ўтказилган. Операциядан 6 ойдан сўнг 
ўтказилган назорат МРТ текширувида қуйидаги натижалар қайд 
этилган: 21 нафар (17,1%) беморда сирингомиелия бутунлай 
йўқолган, 87 нафарда (71%) камайган, 9 нафарда (7,3%) 
ўзгаришсиз қолган. Операциядан кейинги эрта даврда асоратлар 2 
нафар (1,62%) беморда ривожланган: 1 нафарда (0,85%) яра 
ликвореяси, 1 нафарда (0,85%) ўткир эпидурал гематома. 
Беморларнинг 68% да касаллик оғриқ ва ҳарорат ҳиссиётларининг 
диссоциатив бузилишлари билан намоён бўлди, 76.8% да бўйин ва 
кўкрак қафаси соҳасида оғриқ қайд этилди, 64,5% беморларда 
вегетатив бузилишлар (юрак уришининг тезлашиши, терлаш ва 
нафас етмаслик ҳисси каби) кузатилди. 38,1% да гипертензив 
симптоматика, 9,2% беморларда булбар бузилишлар (ютиш ва овоз 
чиқаришда қийинчиликлар) ҳамда 5,3% да пирамидал 
симптоматика қайд этилди. Касалликнинг клиник кўринишлари 
турли хил бўлганини инобатга олган ҳолда, асосий симптомларни 
ажратиб олиш ва уларнинг динамикасини баҳолаш жуда муҳим.  

Кўплаб муаллифларнинг маълумотларига кўра сирингомиелик 
кистани дренаж қилиш вақтинчалик симптоматик чора-тадбир 
ҳисобланади. Бундай операция орқа мия ва сирингомиелиянинг 
иккилламчи мустаҳкамланишига (фиксациясига) олиб келиши 
мумкин, шу сабабли унга фақат зарурат туғилганда мурожаат этиш 
лозим. Сирингомиелияни шунтлаш масаласини субокципитал 
декомпрессиядан камида 6 ой ўтгачгина кўриб чиқиш мақсадга 
мувофиқ. Агар краниовертебрал сохада ликвородинамика 
нормаллашса, бу вақт давомида клиник симптоматикани баҳолаш 
учун етарли ҳисобланади, чунки айнан шу ҳолат жарроҳлик 
даволаш натижаларини баҳолашда асосий мезон бўлиб хизмат 
қилади. Сирингомиелик киста, ҳатто тўлиқ амалга оширилган 
декомпрессияга қарамасдан, бу вақт давомида ўзгармаслиги ёки 
кичрайиши мумкин.  

Хулоса. Ўз вақтида ва кўрсатмаларга мувофиқ амалга 
оширилган субокципитал краниоэктомия, С1 бўйин 
умуртқасининг ёй қисми резекцияси, ундан кейинги қаттиқ 
пардани пластикаси ҳамда краниовертебрал соҳа 
ликвородинамикасини тиклаш – бу жарроҳлик комплекслари 
Киари аномалияси I типи ва сирингомиелия билан боғлиқ 
ҳолатларда самарали даволаш усули сифатида ўзини кўрсатди. 
Сирингомиелия билан кечувчи I типдаги Киари аномалиясига эга 
бўлган беморларни даволашда энг мақбул усул — бемор ҳолатига 
мувофиқ ва ўз вақтида тўлиқ ҳажмда бажарилган субокципитал  
декомпрессия қилиш операциясидир. Биз ўтказган тадқиқот шуни 
кўрсатадики, агар операция учун аниқ кўрсатмалар белгиланса ва 
етарли жарроҳлик ҳажмида амалга оширилса, 96%дан ортиқ 
беморларда яхши натижаларга эришиш мумкин. Ушбу жарроҳлик 
муолажаси беморнинг ҳаёт сифати яхшиланиши ва 
ногиронликнинг олдини олишга қаратилган. 

